敢會使『加一個節日』　陳淑伶2008
　　若會使『加一個節日』，希望是加『全國環保日』，不是講有「全國環保日」則做環保，我的意思是訂一工，用來檢討有佗位做不著、做無到的所在。
　　像講：出外用餐，家已紥『箸、湯匙仔』，減少用無衛生的『衛生箸、塑膠湯匙仔』，家已紥『手巾仔』會當毋免一直抽衛生紙、拭手紙，擱來上好恢復用『布袋仔』合『鐵盒仔』取代千年未爛的怪物---『塑膠橐仔』。

起厝注意通風兼保暖，盡量莫開「冷氣」合「電熱器」，擱來像講：隨手禁火、紙單仔雙面使用……有太濟太濟須要咱人去做、去配合的「環保行為」。
　　『全國環保日』是向望人類會通想著『先人種樹，後人企蔭』、「食果子，拜樹頭」、『飲泉水，思源頭』的道理，地球只有一個，利用這個特殊的日子，好好也檢討平常時的行為，互相提醒、勉勵，還予地球清氣的面貌，咱人住了也較爽快！

